
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᓄᓇᕗᑦ ᒐᕙᒪᖓ ᑐᔅᓯᕋᐅᑎᓕᐅᖅᓯᒪᔪᑦ ᐃᒪᐅᑉ ᐃᖅᑲᖓᒍᑦ ᐃᕙᓘᔭᖅ 
ᐃᑦᑐᐊᖅᑑᑦ ᓄᑭᓪᓚᐅᑎ ᐋᖅᑭᓱᖅᑕᐅᓂᖏᑦ ᑲᓱᖅᑎᑕᐅᓗᑎᑦ, ᑲᓛᖠᒥ, ᓄᓇᕗᒻᒥ ᐊᒻᒪ ᑯᐸᐃᒻᒥ ᐱᓕᕆᐊᖅ.   
 
ᑖᓐᓇ ᐱᓕᕆᐊᔅᓴᖅ ᓴᓇᔭᐅᒐᔭᖅᑐᖅ ᐃᒫᒍᑦ ᐃᕙᓘᔭᖅ ᐃᑦᑐᖅᐊᑑᑦ ᐃᖃᓗᐃᑦ, ᑭᒻᒥᕈᖅ ᑭᙵᐃᓪᓗ ᑲᓱᖅᑎᑕᐅᓗᑎᑦ 
ᑲᓇᑕᐅᑉ ᓯᓚᑖᓄᑦ ᓅᒃ, ᑲᓚᖠᒥᑦ. ᐋᖅᑭᓱᖅᑕᐅᓂᖓ ᑕᒪᑐᒪ ᓯᕗᓂᑦᑎᓐᓂᑦ ᐋᖅᑭᔅᓱᐃᕕᐅᔪᓐᓇᖅᓯᓛᕐᒥᑦ 
ᐱᖃᑕᐅᔪᓐᓇᖅᓯᒪᓗᑎᑦ ᕿᑭᖅᑖᓗᑉ ᑐᓄᕕᐊᓃᑦᑐᑦ ᐊᒻᒪ ᑭᕙᓪᓕᕐᒦᑦᑐᑦ. ᐊᒻᒪᓗ ᑖᒃᑯᓄᖓ ᐃᓚᒋᔭᐅᒻᒥᔪᖅ 
ᐱᓕᕆᐊᔅᓴᒧᑦ ᑐᔅᓯᕋᐅᑕᐅᒻᒥᔪᖅᑕᐅᖅ ᐋᖅᑭᔅᓯᔪᒪᓪᓗᑎᑦ ᐃᕙᓘᔭᒥᑦ ᓄᑭᓪᓚᐅᑎᒥᑦ ᓴᓂᑭᓗᐊᕐᒥᑦ ᐊᔾᔨᖓᓐᓂᑦ 
ᐱᓕᕆᐊᖑᔪᒥᑦ ᑕᒪᐃᑦᑐᒥᑦ ᐃᕙᓘᔭᒥᑦ ᓄᑭᓪᓚᐅᑎᒥᑦ ᐋᖅᑭᓱᖅᑕᐅᓯᒪᔪᓂᑦ ᑲᑎᕕᒃ ᒐᕙᒪᒃᑯᖏᓐᓂᑦ ᓄᓇᕕᒻᒥ, ᑯᐊᐃᒃ.  
 
ᑐᕌᒐᖓ ᐱᓕᕆᐊᔅᓴᐅᑉ ᐃᓗᓕᖃᖅᑐᖅ ᐃᒪᕐᒥᑦ ᐊᐅᓚᔪᓐᓇᐅᑎᓕᕐᓂᕐᒥᑦ ᐊᒻᒪ ᓄᑭᓪᓚᐅᑏᑦ ᐊᑦᑕᕕᔅᓴᖓᓐᓂᑦ ᓄᓇᒻᒥ 
ᐊᒻᒪ ᐃᓚᖃᕆᓪᓗᓂ ᓴᓇᔭᐅᓂᖓ, ᐊᐅᓚᓂᔅᓴᖓ, ᐋᖅᑭᐅᒪᑎᑕᐅᓂᖓ, ᐊᒻᒪ ᐊᑐᕈᓐᓃᖅᑐᕕᓂᐅᑉᐸᑕ 
ᐲᔭᖅᑕᐅᓂᔅᓴᖓᓄᑦ ᐊᒻᒪ ᖁᔭᓈᖅᑕᐅᑉᐸᑦ ᐃᕙᓘᔭᑦ ᐃᑦᑐᖅᐊᑑᑦ ᓄᑭᓪᓚᐅᑏᑦ ᐱᓕᕆᔾᔪᑏᑦ. 
 
ᐃᒻᒪᖄ 2,400 ᑭᓛᒥᑕᒥᑦ ᑕᑭᓂᓕᒻᒥᑦ ᐃᕙᓘᔭᒥᑦ ᓄᑭᓪᓚᐅᑎᓂᑦ ᐋᖅᓱᖅᑕᐅᒐᔭᖅᑐᑦ ᐃᒻᒪ ᐊᑦᑕᕕᔅᓴᖏᑦ ᓄᑭᓪᓚᐅᑏᑦ, 
ᐃᕙᓘᔭᐃᑦ ᓄᑭᓪᓚᐅᑏᑦ, ᐊᐅᓚᐅᑎᒨᖅᑐᖅ ᐃᑲᔫᑎᖓ ᐃᑯᒪᔾᔪᑎᖓᓄᑦ, ᐊᒻᒪ ᓄᑭᓪᓚᐅᑏᑦ ᐊᑐᕈᓐᓃᖅᑐᓄᑦ ᐲᔭᐃᔾᔪᑎ, 
ᐊᒻᒪ ᐃᑯᒪᐃᓐᓇᕈᑎᖏᓐᓄᑦ ᓱᓇᒃᑯᑖᖏᑦ ᐊᒻᒪ ᖃᐅᔨᓴᕈᑎᖏᑦ. 
 
ᒫᓐᓇ ᐱᕕᖃᕐᕕᐅᔪᑦ ᐋᖅᑭᓱᖅᑕᐅᓯᒪᔪᑦ ᐅᓪᓗᖏᑦ ᑐᙵᕕᒋᓗᒋᑦ, ᐱᓕᕆᐊᔅᓴᐅᑉ ᓴᓇᔭᐅᒋᐊᕐᕕᔅᓴᖓ ᐱᒋᐊᕋᔭᖅᑐᖅ 
2019 ᐊᐅᔭᖓᓐᓂᑦ ᐃᓚᖏᓐᓄᑦ ᓄᓇᒦᑦᑐᑦ ᓴᓇᔭᐅᔭᕆᐊᖃᕐᓂᖏᑦ ᐊᒻᒪ ᐃᒫᓃᑲᔭᖅᑐᑦ ᓄᑭᓪᓚᐅᑏᑦ ᐊᑦᑕᕕᖏᑦ 
ᓯᑯᖃᕈᓐᓃᖅᐸᑦ 2020 ᐊᕐᕌᒍᖓᓐᓂᑦ. ᓂᕆᐅᒋᔭᐅᔪᖅ ᐱᓕᐊᔅᓴᖅ ᐊᑐᖅᑕᐅᓕᕈᓐᓇᓛᕐᓂᖓᓂᑦ ᑕᖅᑮᑉ ᐱᖓᓱᑦ 
ᓯᕗᓪᓕᐹᖏᓐᓂᑦ ᐊᕐᕌᒍᖓᓂᑦ 2021. ᑖᒃᑯᐊ ᐊᑐᖅᑕᐅᔪᓐᓇᕐᓂᖃᕈᒫᖅᑐᑦ ᐱᓕᕆᔾᔪᑏᑦ ᐊᑯᓂᐅᑎᒋᔪᒥᑦ ᐊᕐᕌᒍᓄᑦ 
25ᓄᑦ. 
 
ᐃᒪᕐᒥᑦ ᐊᐅᓚᓂᖏᓐᓂᑦ, ᐊᔾᔨᒌᙱᑦᑐᓂᑦ ᐅᒥᐊᕐᓂᑦ ᐊᒻᒪ ᓱᓇᒃᑯᑦᑖᖏᓐᓄᑦ ᐊᑐᖅᑕᐅᔭᕆᐊᓕᓐᓂᑦ 
ᐱᖃᕆᐊᖃᑐᐃᓐᓇᕆᐊᓖᑦ.  ᑖᒃᑯᐊ ᐅᒥᐊᖏᑦ ᐊᑯᓐᓈᕿᔪᒥᑦ ᐊᖏᓂᖃᕋᔪᓲ ᐊᒻᒪ ᑲᓇᑕᐅᑉ ᐃᒪᖏᓐᓂᑦ ᐊᑐᖅᑕᐅᓲᑦ 
ᑕᒪᒃᑯᐊ ᐊᔾᔨᖏᑦ. ᓄᑭᓪᓚᐅᑎᖏᑦ ᐋᖅᑭᓱᖅᑕᐅᑎᓪᓗᒋᑦ ᐃᒫᓄᑦ ᐅᒥᐊᕐᒥᑦ ᓄᑭᓪᓚᐅᑎᓕᕆᔾᔪᑎᒧᑦ ᐊᑐᕋᔭᖅᑐᑦ 
ᓯᑯᖃᙱᓐᓂᖓᓂᑦ ᐋᒡᒌᓯᓗ ᓯᑏᕝᕙᓗ ᑕᖅᑭᖏᓐᓂᑦ 2020ᒥᑦ ᐋᖅᑭᔅᓱᐃᒋᐊᓕᖅᑎᓪᓗᒋᑦ. 
 
ᒪᓕᓪᓗᒋᑦ ᖃᓄᐃᓕᖓᓂᖏᑦ ᑲᒪᒋᔭᐅᔭᕆᐊᖃᕐᓂᖓᖅᑐᑦ ᐊᐅᓚᓂᐅᔪᓄᑦ, ᐃᖅᑲᓇᔭᖅᑎᖏᑦ ᐅᒥᐊᕐᒥᑦ 
ᓄᑭᓪᓚᐅᑎᓕᕆᔾᔪᑎᒥᑦ ᐃᓄᖃᕋᔭᙳᐊᖅᑐᑦ ᐃᒻᒪᖄ 40ᓂᑦ 80ᓄᑦ ᐃᖅᑲᓇᐃᔭᖅᑎᓂᑦ ᑖᒃᑯᐊᓗ ᐃᓚᒋᔭᐅᓗᑎᑦ ᑳᐱᑕᖓ, 
ᑳᐱᑕᐅᑉ ᑐᖏᓕᖓ ᐊᒻᒪ ᐊᐅᓚᑎᓕᕆᔨᒻᒪᕆᒃ ᐊᒻᒪ ᐋᓐᓂᐊᖅᓯᐅᖅᑎᖏᓪᓗ ᐃᓕᓐᓂᐊᖅᑎᑕᐅᓯᒪᔪᑦ.  
ᐃᖅᑲᓇᐃᔭᖅᑎᖏᑕ ᐃᑲᕐᕋᖏᑦ ᐋᖅᑭᓱᖅᑕᐅᓯᒪᔪᑦ ᐱᓕᕆᐊᔅᓴᖏᓐᓂᑦ ᑲᔫᓰᓐᓇᖅᑐᒥᑦ ᐃᖏᕐᕋᓂᖃᕐᓗᑎᑦ ᐃᒃᑲᕐᕋᐃᑦ 24 
ᖃᐅᑕᒫᑦ ᐃᒫᓂ ᐋᖅᑭᔅᓱᐃᓂᖃᖅᑎᓪᓗᒋᑦ. ᐃᒪᕐᒥᐅᑕᓕᕆᔩᑦ ᐊᒻᒪ ᐆᒪᔪᓕᕆᔩᑦ ᖃᐅᔨᓴᖅᑎᓂᑦ ᐃᓚᖃᕐᒥᓪᓗᑎᑦ ᑕᒪᒃᑯᐊ 
ᐸᕕᓴᑦᑕᐅᖁᓇᒋᑦ ᐃᖃᓗᐃᑦ ᐊᒻᒪ ᐆᒪᔪᐃᑦ ᐃᒪᕐᒥᐅᑕᑦ. 
 
ᐃᓚᒋᔭᐅᒻᒥᓗᑎᑦ, ᒪᕐᕉᓐᓂᒃ ᒪᕐᕉᓗᐊᖅᑑᓐᓂᓪᓘᓐᓃᑦ ᐅᒥᐊᕐᓂᒃ ᐃᑲᑦᑐᖅᓯᐅᕈᓐᓇᖅᑐᓂᑦ ᐅᓯᑲᖅᑕᐅᑎᓂᓪᓘᓐᓃᑎᑦ 
ᓄᓇᐅᑉ ᓯᓈᒍᑦ ᐋᖅᑭᔅᓱᐃᑎᓪᓗᒋᑦ ᓄᑭᓪᓚᐅᑎᓂᑦ ᐊᑐᖅᑕᐅᔪᓐᓇᕋᔭᖅᑐᓂᑦ ᓄᓇᒧᑦ ᐱᑐᑕᐅᕕᖏᓐᓄᑦ. ᖃᓄᐃᑦᑑᓂᖓ 
ᐅᒥᐊᑉ ᐊᖏᓂᖓ ᐊᑐᖅᑕᐅᒋᐊᖃᕋᔭᖅᑐᖅ ᖃᐅᔨᒪᓇᖅᓯᒐᔭᖅᑐᖅ ᑭᓯᐊᓂ ᖃᓄᖅ ᑕᒪᓐᓇ ᐱᓕᕆᐊᖑᓂᐊᕐᓂᖓ 
ᑐᑭᑖᓚᐅᖅᑎᓪᓗᒋᑦ ᐋᖅᑭᔅᓱᐃᓂᕆᔭᒐᔭᖅᑕᖏᑦ ᓄᑭᓪᓚᐅᑎᓂᑦ, ᑕᒪᓇ ᑐᑭᑖᕈᑕᐅᒐᔭᖅᑐᖅ ᖃᐅᔨᓴᕈᑏᑦ 
ᖃᓄᐃᓕᖓᒻᒪᖔᑕ ᐱᔭᐅᓚᐅᖅᑎᓪᓗᒋᑦ ᐃᒫᓂᑦ ᐅᑦᑐᕋᖅᑕᐅᓚᐅᖅᑎᓪᓗᒍ. 
 
ᓄᓇᒥᑦ ᓴᓇᔭᐅᓂᖏᑦ, ᐋᖅᑭᓱᖅᑕᐅᓂᖓᑕ ᓄᑭᓪᓚᐅᑏᑦ ᐊᑦᑕᕕᔅᓴᖓᓄᑦ ᐱᑐᑦᑕᐅᑎᓪᓗᒋᑦ ᐊᒻᒪ 
ᓄᑭᓪᓚᐅᑎᓕᕆᕕᔅᓴᖓ ᐅᖁᒪᐃᑦᑐᓕᕆᔾᔪᑎᓄᑦ ᐃᖏᕐᕋᔾᔪᑎᓂᑦ ᐊᑐᕆᐊᖃᕋᔭᖅᑐᑦ.  ᑐᑭᒧᐊᖓᔪᓄᑦ ᐳᑑᕆᔾᔪᑎᓂᑦ 



ᐱᔭᕆᐊᖃᑐᐃᓐᓇᕆᐊᓖᑦ ᓄᓇ ᐃᓯᖅᓴᓕᐅᖅᑕᐅᖏᖔᖁᓪᓗᒍ ᑖᒃᑯᐊ ᓄᑭᓪᓚᐅᑏᑦ ᐋᖅᑭᓱᖅᑕᐅᑎᓪᓗᒋᑦ ᐃᒪᐅᑉ ᓯᓈᓂᑦ 
ᓄᓇᒥᑦ ᐃᒫᓅᖓᔪᖓᓄᑦ.  
 
ᓄᓈᕐᕕᖓ ᐃᒪᐅᑉ ᓯᓈᓂᑦᑐᖅ, ᐃᓪᓗᓕᔭᐅᓗᓂ ᖁᐊᖅᑕᖅᑐᒥᑦ ᓴᓇᓯᒪᔪ ᐃᓪᓘᔭᖅ ᓄᑭᓪᓚᐅᑎᓄᑦ ᐊᑦᑕᕕᒃ ᐱᑐᔅᓯᒪᕕᖓ 
ᐊᖏᓂᖃᕐᓗᓂ ᐃᒻᒪᖄ 10 ᒦᑕ ᐊᒻᒪ 30 ᒦᑕ ᓄᓇᒥᑦ ᐅᓕᔾᔮᖓᓂᑦ ᐅᖓᓯᑦᑎᒋᔪᒥᑦ.  ᐅᖁᒪᐃᑦᑐᓕᕆᔾᔪᑎᒥᑦ ᐊᒧᓚᐅᑎᒥᑦ 
ᐋᖅᑭᔅᓯᓯᒪᓗᑎᑦ ᐱᑐᑦᑐᖅᓯᒪᑦᑎᐊᕐᓗᒍ ᓯᔾᔭᒥᑦ ᐃᓪᓘᔭᐅᑉ ᐃᓂᖃᕐᕕᒋᔭᖓᑕ ᓴᓂᐊᓃᓪᓗᓂ.  ᓄᑭᓪᓚᐅᑏᑦ ᓄᓈᕐᕕᖓ 
ᐱᑕᖃᖅᐸᑦ ᐊᑐᖅᑕᐅᒐᔪᖃᑦᑕᖅᓯᒪᔪᑦ ᐊᔾᔨᖓᓐᓂᑦ, ᑎᓂᔾᔮᖑᓂᖓᑕ ᓄᓇᖓ ᐃᓯᖅᓴᓕᐅᖅᑕᐅᓗᓂ ᑎᓂᙵᑎᓪᓗᒍ 
ᐃᒻᒪᖄ 2 ᒦᑕᒥᑦ 3 ᒦᑕᓂᓪᓘᓐᓃᑦ ᑕᕙᙵᑦ ᐱᒋᐊᖅᓯᒪᓗᒍ ᐃᓪᓗᔮᖓᓐᓂᑦ ᓯᔾᔭᐅᓂᖓᓂᑦ ᑕᐅᓄᖓ 
ᑎᓂᕕᒋᖃᑦᑕᖅᑕᖓᑕ ᑭᓪᓕᖓᓐᓄᑦ.  ᓄᑭᓪᓚᑏᑦ ᓄᑭᓪᓚᐅᑎᓕᕆᔾᔪᑎᒥᑦ ᐅᒥᐊᖅᐸᒻᒥᑦ ᐳᑦᑕᖅᑯᓕᖅᓱᖅᓯᒪᓗᒍ 
ᓇᓗᓇᐃᒃᑯᑎᒋᔭᐅᓗᑎᑦ ᓄᑭᓪᓚᐅᑎ ᐊᒧᔭᐅᓕᕐᓗᓂ ᐃᒫᓄᑦ.  ᐅᒥᐊᕐᒧᑦ ᒥᑭᓐᓂᖅᓴᒧᑦ ᐅᕙᓗ ᐊᖅᑲᐅᒪᓲᓄᑦ ᐃᒫᓄᑦ 
ᐃᓂᓪᓚᑎᖅᑕᐅᓕᕐᓗᓂ ᓄᑭᓪᓚᐅᑎ ᐃᒪᐅᑉ ᐃᖅᑲᖓᓐᓄᑦ, ᐃᓯᖅᓴᓕᐅᖅᓯᒪᔪᒃᑯᑦ ᐊᒻᒪ ᓄᓈᕐᕕᖓᓄᑦ.  
ᐃᓂᓪᓚᑎᖅᑎᐊᖅᓯᒪᓕᖅᑎᓪᓗᒋᑦ, ᓄᓇᖓ ᐃᓯᖅᓴᐅᓕᖅᑕᐅᓯᒪᔪᖅ ᓴᐅᔭᐅᓕᕐᒥᓗᓂ ᓯᕗᓪᓕᕐᒥᑦ 
ᖃᓄᐃᓕᖓᓂᕆᓚᐅᖅᑕᖓᓄᑦ ᓄᓇᖓ ᐅᑎᖅᑎᑕᐅᓗᓂ.  
  
ᓄᑭᓪᓚᑏᑦ ᓴᐅᔭᐅᑎᓕᖅᑎᓪᓗᒍ ᐃᓯᖅᓴᓕᐅᖅᓯᒪᓂᖓ ᐸᒃᑲᑕᐅᓯᒪᔪᖅ ᐃᒻᒪᖄ 1 ᒦᑕᒥᑦ 3 ᒦᑕᒧᑦ ᐸᒃᑲᐅᑎᒧᑦ 
ᐅᖁᒪᐃᑦᑐᓕᕆᔾᔪᑎᒧᑦ ᑲᒪᒋᔭᐅᓗᓂ ᑕᒪᓐᓇ ᑭᓪᓕᖃᕋᔭᖅᑐᖅ ᐸᒃᑲᑦᑕᐅᓂᖓ ᐅᔭᕋᖅ ᓄᓇᐅᑉ ᐃᑭᐊᖓᓃᑦᑐᖅ ᐃᑎᓂᖓ 
ᒪᓕᓪᓗᒍ.  ᐱᔭᕆᐊᖃᖅᐸᑕ, ᑐᑭᒧᐊᖓᑯᑖᑦᑐᒥᑦ ᐳᕉᕆᒐᔭᖅᑐᑦ ᐃᒫᓃᖔᖓᔪᖅ ᓄᑭᓪᓚᐅᑎ ᑲᓱᕈᓐᓇᖁᓪᓗᒍ ᐃᓪᓘᔭᒧᑦ.  
ᓄᑭᓪᓚᐅᑎᓂᑦ ᐋᖅᑭᔅᓱᐃᔨᐅᒐᔭᖅᑐᖅ ᐱᓕᕆᐊᔅᓴᓂᑦᑎᑕᐅᓯᒪᔪᑦ ᐃᖅᑲᓇᐃᔭᖅᑏᑦ ᓄᓇᖓᓐᓂᑦ 
ᓇᓗᓇᐃᒃᑯᓯᖅᓱᐃᒐᔭᖅᑐᑦ ᓱᒃᑯᑦᑎᐊᒍᑦ ᐋᖅᑭᓱᖅᑕᐅᒐᔭᕐᒪᖔᖅ ᑕᑯᔭᐅᔪᓐᓇᖁᓪᓗᒋᑦ ᐃᓄᓐᓄᑦ ᓄᓇᖃᖅᑎᐅᔪᓄᑦ ᐊᒻᒪ 
ᐅᒥᐊᒃᑯᑦ ᐊᐅᓪᓛᖅᓯᒪᔪᓄᑦ ᐃᖅᑲᐃᑎᑦᑎᒋᐊᕈᑕᐅᓗᓂ ᓄᑭᓪᓚᐅᑏᑦ ᓱᑯᑦᑎᐊᓃᒻᒪᖔᑕ. ᓴᐅᔭᐅᓯᒪᓕᖅᑎᓪᓗᒋᑦ, ᓄᓇᖓ 
ᓄᑭᓪᓚᐅᑎᓕᖅᓱᕐᕕᐅᓯᒪᔪᖅ ᐅᑎᖅᑎᑕᐅᑦᑎᐊᕋᔭᖅᑐᖅ ᖃᓄᐃᑦᑑᓂᕆᓯᒪᔭᖓᓐᓄᑦ ᐸᒃᑲᑦᑕᐅᓚᐅᖅᑎᓐᓇᒍ. 
 
ᐃᖅᑲᓇᐃᔭᖅᑎᔅᓴᕆᒐᔭᖅᑕᖏᑦ ᑖᔅᓱᒥᖓ ᐱᓕᕆᐊᔅᓴᒥᑦ ᓴᓇᔨᐅᓇᔭᖅᑐᑦ ᐊᔪᙱᓐᓂᖃᕆᐊᓖᑦ ᐊᒻᒪ ᐱᓕᕆᔨᒻᒪᕆᐅᓗᑎᑦ 
ᑕᒪᒃᑯᓂᖓᓕᕆᓂᕐᒥᑦ.  ᑕᐃᒪᐃᓐᓄᐸᓗᒃ ᐱᓕᕆᐊᓄᑦ ᑲᒪᔨᐅᓂᐊᖅᑐᑦ, ᐃᖅᑲᓇᐃᔭᖅᑎᖁᑎᖏᑦ ᑖᒃᑯᓄᖓ 
ᐱᓕᕆᐊᔅᓴᓂᑦᑎᑕᐅᓯᒪᔪᑦ ᓂᕈᐊᖅᑕᐅᔪᑦ ᐃᖅᑲᓇᐃᔭᖅᑎᖏᑦ ᓴᓇᔨᖁᑎᖏᓐᓂᑦ ᐱᓕᕆᔨᖃᕐᓂᐊᖅᑐᑦ ᑖᔅᓱᒥᖓ 
ᐱᓕᕆᐊᔅᓴᒥᑦ.  ᐱᓕᕆᐊᔅᓴᓂᑎᑦᑎᓂᕐᒧᑦ ᐊᖏᖃᑎᒌᒍᑎᑎᒍᑦ ᐱᕕᔅᓴᖃᖅᑎᑕᐅᓂᐊᖅᑐᑦ ᓇᒻᒥᓂᖁᑎᓖᑦ 
ᓱᓇᒃᑯᑖᖃᖅᑎᑦᑎᓂᕐᒥᑦ ᐊᔾᔨᒌᙱᑦᑐᓂᑦ ᐱᔭᕆᐊᓕᓐᓂᑦ ᐊᒻᒪ ᐱᓕᕆᔾᔪᑎᖏᓐᓂᑦ, ᐅᖅᓱᔅᓴᒥᑦ, ᐱᖁᑎᒃᑯᕕᔅᓴᒥᑦ ᐊᒻᒪ 
ᖃᐅᔨᓴᖅᑎᓂᑦ ᓴᓇᔭᐅᔪᓂᑦ ᐱᔨᑦᑎᕈᑎᓕᓐᓂᑦ.  ᓄᓇᓕᖕᓂ ᐃᖅᑲᓇᐃᔭᖅᑏᑦ ᐊᒻᒪ ᓄᓇᓕᓐᓃᑦᑐᑦ ᐃᓄᖏᑦ 
ᐃᖅᑲᓇᐃᔮᔅᓴᓂᑦᑎᑕᐅᓗᑎᑦ ᑖᒃᑯᐊ ᓴᓇᔭᐅᓕᖅᑎᓪᓗᒋᑦ ᐃᒪᐅᑉ ᓯᓈᓃᑦᒥᑦ ᐃᓪᓘᔭᒥᑦ ᐊᒻᒪ ᓄᑭᓪᓚᐅᑎᖏᓐᓄᑦ 
ᑲᑉᐳᔾᔨᕕᔅᓴᖓ. 
 
ᓄᓇᕗᑦ ᐱᖃᙱᑦᑐᑑᓕᖅᑐᖅ ᑕᐃᒪᐃᑦᑐᒥᑦ ᑲᓇᑕᒥᑦ ᐊᓯᖏᑦ ᒐᕙᒪᖃᕐᕕᐅᔪᑦ ᐃᕙᓘᔭᓂᑦ ᓄᑭᓪᓚᐅᑎᓅᖅᑐᒥᑦ. 
ᓄᓇᕗᑦ ᑐᕚᖃᖃᑦᑕᖅᑐᖅ ᖃᖓᑦᑕᖅᑎᑕᐅᓯᒪᔪᒃᑯᑐᐊᖅ 100%ᒥᑦ. ᐃᑭᐊᖅᑭᕕᒃᑰᕈᓐᓇᕐᓂᕆᔭᖓ 
ᐊᔪᙱᔾᔪᑎᒋᔭᕋᓗᐊᖓ ᐊᑲᐅᙱᓕᐅᕈᑎᖃᐃᓐᓇᑐᑦ ᑕᒪᓐᓇᓗ ᐱᔨᑦᑎᕈᑎᓄᑦ ᖃᓄᐃᑦᑐᑐᐃᓐᓇᕐᓄᑦ 
ᑲᑦᑐᖓᐃᖓᒍᑕᐅᓯᒪᔪᖅ ᓄᓇᕗᑦ ᒐᕙᒪᒃᑯᖏᓐᓂᑦ ᐱᓕᕆᕝᕕᓕᒫᖏᓐᓂᑦ ᓄᓇᓕᓐᓂᓪᓗ ᓄᓇᕗᒻᒦᑦᑐᓂᑦ ᑕᒪᐃᓐᓂᑦ. 
ᒫᓐᓇ ᑐᓴᐅᒪᖃᑦᑕᐅᑎᓕᕆᔾᔪᑏᑦ ᖃᓄᐃᓐᓂᕆᔭᖏᑦ ᓄᓇᕗᒻᒥᑦ ᖃᕆᓴᐅᔭᒃᑯᑦ ᐱᓕᕆᔾᔪᑎᖏᓐᓂᑦ ᐊᑭᑐᔫᖃᑦᑕᖅᑐᖅ, 
ᐱᔨᑦᑎᕈᒋᔭᐅᓇᓱᑦᑐᓪᓗ ᐱᐅᓗᐊᙱᒻᒪᑕ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐃᓱᒪᖅᓱᕈᓐᓇᐅᑎᖃᖏᑦᑐᑦ ᐊᑭᖏᓐᓂᑦ 
ᐊᑭᓕᖅᓱᕆᐊᓕᓐᓂᑦ ᐊᒻᒪ ᐃᓱᒻᒥᖅᓱᐃᔪᓐᓇᐅᑎᖃᓗᐊᕋᑎᑦ.  ᐃᒪᐅᑉ ᐃᖅᑲᖓᒎᖓᔪᒧᑦ ᐃᕚᓗᔭᓂᑦ ᓴᓇᓯᒪᔪᓂᑦ 
ᓄᑭᓪᓚᐅᑎᓂᑦ ᐋᖅᑭᓱᐃᕕᑉᐸᑦ ᑕᒪᓐᓇ ᐱᐅᓯᕚᓪᓕᖅᑎᑦᑎᒍᑕᐅᓂᐊᖅᑐᖅ ᐊᖏᔪᐊᓗᒻᒥᑦ ᐃᓲᒫᓗᑕᐅᔪᒥᑦ.  


